ՏԵՂԵԿԱՆՔ - ՀԻՄՆԱՎՈՐՈՒՄ
<<ՀՀ կառավարության  2012 թվականի մայիսի 31-ի նիստի N 21 արձանագրության N9 արձանագրային որոշման մեջ փոփոխություն կատարելու մասին>>  ՀՀ կառավարության արձանագրային որոշման նախագծի ընդունման վերաբերյալ
1. Իրավական ակտի ընդունման անհրաժեշտությունը
     <<ՀՀ կառավարության  2012 թվականի մայիսի 31-ի նիստի N 21 արձանագրային որոշման մեջ փոփոխություն կատարելու մասին>>  ՀՀ կառավարության արձանագրային որոշման նախագծի ներկայացնելը պայմանավորված է  Հայաստանի Հանրապետության Սյունիքի մարզի Գորիսի քաղաքային համայնքի (բնակավայրի) գլխավոր հատակագծում Հայաս​տանի Հանրապետության  կառավարության 2006 թվականի հունվարի 19-ի N 39-Ն որոշմամբ հաստատված` Գորիս քաղաքի պատմամշակութային հիմնավորման նախագծին համապատասխան փոփոխություն կատարելու անհրաժեշտությամբ:
      Հաշվի առնելով, որ համապատասխան փոփոխության աշխատանքները դեռ չեն ավարտվել, ուստի անհրաժեշտ է երկարաձգել ՀՀ կառավարության  2012 թվականի մայիսի 31-ի նիստի N 21 արձանագրային 2-րդ կետով նախատեսված կատարման ժամկետը:
     2. Ընթացիկ իրավիճակը և խնդիրները

ՀՀ տարածքային կառավարման նախարարությունը, հաշվի առնելով խնդրի կարևորությունը և  բարդությունը, չի առարկում ՀՀ Սյունիքի մարզպետարանի առաջարկին` հանձնարարականի կատարման ժամկետը երկարաձգելու 4 ամսով: ՀՀ մշակույթի նախարարության համապատասխան մասնագետները, համադրելով կատարված և կատարվելիք աշխատանքների ծավալը, չնախատեսված բարդություններից ապահովագրվելու համար առաջարկում են հանձնարարականի կատարման ժամկետը երկարաձգել 6 ամսով, աշխատանքները լիարժեք ավարտին հասցնելու համար:
3. Նախագծի մշակման գործընթացում ներգրավված ինստիտուտները և անձինք
     Նախագծի մշակմանը մասնակցել են ՀՀ մշակույթի նախարարության, <<Պատմամշակութային ժառանգության գիտահետազոտական կենտրոն>> ՊՈԱԿ- ի,  ՀՀ Սյունիքի մարզպետարանի, ՀՀ Սյունիքի մարզի Գորիսի քաղաքապետարանի և <<Հայնախագիծ>> ԲԲԸ-ի մասնագետները: 

4. Ակնկալվող արդյունքը
     Արձանագրային որոշման նախագծի ընդունման դեպքում պատշաճ կիրականացվի  Գորիս քաղաքի պատմական, ճարտարապետական, գեղարվեստական ու քաղաքաշինական արժեքավոր ժառանգության լիարժեք պահպանությունը, քաղաքի պատմաճարտարապետական հուշարձանների հետագա օգտագործման և շրջապատող տարածքների ֆունկցիոնալ ճիշտ կազմակերպման շնորհիվ հնարավորություն կստեղծվի զբոսաշրջային այցելությունների թվի աճի, զբոսաշրջությունից ստացված եկամտի ավելացման և  աշխատատեղերի ստեղծման:

